
1924 ГЪЭМ И МЭКЪУАУЭГЪУЭ МАЗЭМ И 1 ЛЪАНДЭРЭ КЪЫДОКI

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

КIуэкIуэ Казбек мэкъуауэгъуэм и             
23-м иригъэкIуэкIащ зи чэзу «муниципа-
льнэ сыхьэт» зэIущIэр. Муниципальнэ 
зэгухьэныгъэхэм я Iэтащхьэхэм щеп-
сэлъа зэIущIэм хэтащ  КъБР-м и Пра-
вительствэм и УнафэщIым и япэ къуэ-
дзэ Къуныжь МуIэед, КъБР-м и Iэтащ-
хьэм и Администрацэм и УнафэщI 
 Къуэдзокъуэ Мухьэмэд, КъБР-м узын-
шагъэр хъумэнымкIэ и министр Къалэ-
батэ Рустам, КъБР-м  лэ жьыгъэмрэ 
цIыхухэм социальнэ и лъэныкъуэкIэ 
 къащхьэщыжынымкIэ и ми нистр Аса-
нов Алим.

ЗЭХУЭСЫМ щызэпкъраха Iуэху нэ-
хъыщхьэхэм ящыщщ вакцинэр цIыху хэм 
яхэлъхьэныр зэрекIуэкIыр.  Къалэбатэ 
 Рустам зэрыжиIамкIэ, иужьрей жэщ-ма-
хуэм нэхъ мащIэ хъуакъым мастэр зыхе-
зыгъалъхьэхэм я бжыгъэр, ику иту къап-
щтэмэ, зы жэщ-махуэм къриубыдэу рес-
публикэм ар зыщыхрагъэIу цIыху мини 
2,5-м щIигъум.

ЦIыхухэр IэнатIэкIэ къызэгъэпэщыным 
ехьэлIа щытыкIэр 2019 гъэм и пэ къихуэу 
зэрыщытам хуэкIуэжу Iуэхур зэтеухуэ-
жыным зэрехъулIэм и гугъу ищIащ Аса-
нов Алим. Къапщтэмэ, лэжьыгъэмрэ 
цIыхухэм социальнэ и лъэныкъуэкIэ къа-
щхьэщыжынымкIэ министрым жиIащ 
2021 гъэм мэкъуауэгъуэм и 15-м ирихьэ-
лIэу лэжьапIэншэхэм я бжыгъэр 26560-рэ 
хъууэ зэратхар, зэрыIэнатIэншэм щхьэкIэ 
пособиехэр ират цIыху 5833-м. Абы къы-
хигъэщащ 2019 гъэм ирихьэлIэу IэнатIэ 
 Iутахэм я бжыгъэм хуэдиз лэжьыгъэкIэ 
къызэрагъэпэщыжын  хуейуэ УФ-м и 
 Президентым щIыналъэхэм къалэн къа-

зэрыщищIар. А пщэрылъыр гъэзэщIа 
 хъун папщIэ Къэбэрдей-Балъкъэр Респуб-
ликэм щызэхалъхьащ абы хуэунэтIа 
Iуэхухэр зэрызэфIагъэкIыну щIыкIэхэр. 
Абы щынэхъыщхьэхэм ящыщщ щэхуу 
 IэнатIэ Iутхэр къэгъэнэIуэныр. «Мэкъуауэ-
гъуэм и 15-м ирихьэлIэу цIыху 2465-рэ 
щIэу фауэ лажьэу къыщIагъэщащ, яу-
щэхуу IэнатIэ Iутахэм иужькIэ зэгурыIуэ-
ныгъэхэр иращIылIэжащ лэжьапIэ зыт-
хэм. Абыхэм ящыщу 337-р IэнатIэншэу 
 къалъытахэм ящыщт», - жиIащ минист-
рым.

Республикэм и Iэтащхьэм пщэрылъ 
ящищIащ а лэжьыгъэм адэкIи жыджэру 
пащэну икIи къыхигъэщхьэхукIащ а 
 Iуэ хухэр, псом япэрауэ, цIыхухэр IэнатIэкIэ 
къызэзыгъэпэщхэм ягъэлажьэхэм я пащ-
хьэ щахь социальнэ къалэнхэр егъэгъэ зэ-
щIэным зэрехьэлIар.

Апхуэдэуи «муниципальнэ сыхьэтым» 
къыщапщытэжащ щIыналъэхэм лъэпкъ 
проектхэр зэрыщагъэзащIэм кърикIуэ-
хэр. КIуэкIуэ Казбек зэIущIэм хэтхэм ягу 
къигъэкIыжащ «Урысей зэкъуэтым» 
иджы благъэ иригъэкIуэкIа съездым къы-
щыщыпсалъэу УФ-м и Президент Путин 
Владимир къуажэ школхэр къы зы-
хуэтыншэу зэгъэпэщыжыным тещIыхьа 
программэ зэхалъхьэу зэрыжиIар. Рес-
публикэм и Iэтащхьэм щIыпIэ админи-
страцэхэм я Iэтащхьэхэм пщэрылъ ящи-
щIащ щIыналъэхэм я еджапIэхэу зэгъэ пэ-
щы жын хуейхэм я проектхэр иджыпсту 
щы щIэдзауэ ягъэхьэзырыну, программэм 
хагъэхьэфын хуэдэу.

КъБР-м и Iэтащхьэмрэ
Правительствэмрэ я

пресс-IуэхущIапIэ.

КъБР-м и Iэтащхьэм иригъэкIуэкIащ республикэм 
Наркотикхэм япэщIэтынымкIэ и комиссэм и зэIущIэр.

ЗЭХУЭСЫМ хэтащ КъБР-м и Парламентым и УнафэщI 
Егоровэ Татьянэ, УФ-м и Президентым и полномочнэ 
лIыкIуэу Кавказ Ищхъэрэ федеральнэ округым щыIэм и 
аппаратым  и федеральнэ инспектор нэхъыщхьэ Мэ-
къуауэ Тимур, республикэм и властым и гъэзэщIакIуэ, 
муници пальнэ органхэм, хабзэхъумэ, къарузехьэ Iэна-
тIэхэм я унафэщIхэр.

Iуэху нэхъыщхьэхэм ящыщу зэIущIэм щыхэплъащ щIа-
лэгъуалэр, ныбжьыщIэхэр наркотикхэм ящыхъумэным 
хуэгъэза лэжьыгъэхэр зэрекIуэкIым. КъБР-м щэнхабзэм-
кIэ и министр Къумахуэ Мухьэдин къыщыпсалъэм къы-
хигъэщащ сыткIи зыхуей хуагъэзэжауэ къуажэхэм, щIы-
налъэхэм щылажьэ щэнхабзэмкIэ унэхэм къалэнышхуэ 
зэрагъэзащIэр а мыхъумыщIагъэхэм щIэблэм зыщадзе-
инымкIэ, я творческэ зэфIэкIхэм зрагъэужьынуи Iэмал 
зэраIэм. Республикэм и щэнхабзэ-зыгъэпсэхупIэ Iуэху-
щIапIи 147-м я зэфIэкIым зыщрагъэужьыну хуейуэ цIыху 
мин 37-рэ йокIуалIэ. КъБР-м спортымкIэ и министр Хьэ-
санэ Ислъам жиIащ илъэсым зэрыщIидзэрэ Къэбэр-
дей-Балъкъэрым спорт зэхьэзэхуэ зэмылIэужьыгъуэу 170-
рэ зэрыщрагъэкIуэкIар, абыхэм ящыщу 70-р щIыналъэ-
зэхуаку, урысейпсо, дунейпсо зэпеуэу зэрыщытар. Рес-
публикэм щолажьэ спорт школ 48-рэ, спортым 
зы  щыхуагъасэ щIыпIэ, спортым хуэщIа ухуэныгъэу 1489-
рэ, уэрамхэм щыIэ спорт утыку мыинхэр 120-рэ мэхъу. 
СпортымкIэ министерствэм лэжьыгъэ пыухыкIа ирегъэ-
кIуэкI хабзэм ебэкъуа ныбжьыщIэхэр спортым къы хэ-
шэным теухуауэ.

КIуэкIуэ Казбек зыхуэфащэ IэнатIэхэм пщэрылъ 
ящищIащ творчествэмрэ спортымрэ дихьэх щIалэгъуалэ 
нэхъыбэ а Iуэхухэм къыхашэу абыхэм ядэлэжьэну. Iэта-
щхьэм къыхигъэщащ  спортсменхэм щытыкIэ гугъу къи-
хута ныбжьыщIэхэу афиян зэзыхьэлIэхэм яхэхуахэм я нэIэ 
трагъэту нэхъапэм зэрыщыта хабзэфIхэм хуэкIуэжын 
зэрыхуейр.

ЕджапIэхэм щIэсхэм псантхуэм егуауэ щхъухьхэр зра-
хьэлIэмэ  къапщытэным  хуэгъэза лэжьыгъэхэр егъэкIуэ-
кIын зэрыхуейм тепсэлъыхьащ КъБР-м цIыхухэр егъэ-
джэнымкIэ, щIэныгъэмрэ щIалэгъуалэм я IуэхухэмкIэ и 
министр Езауэ Анзор, КъБР-м узыншагъэр хъумэнымкIэ и 
министр Къалэбатэ Рустам, Прохладнэ  муниципальнэ 
щIыналъэм и администрацэм и Iэтащхьэ Журавлев Ан-
дрей, Аруан муниципальнэ щIыналъэм и  администрацэм 
и Iэтащхьэм и къалэнхэр зыгъэзащIэ АкIэжь Мурат. Къа-
лэбатэ Рустам и Iуэху еплъыкIэм къы хигъэщащ я сабийхэр 
мы Iуэхум теухуауэ къезыгъэпщытэн зымыдэ адэ-анэхэм 
щIыпIэ администрацэхэр еп сэлъылIэн зэрыхуейр.

Наркотикым пэщIэтыным ехьэлIа лэжьыгъэм щынэ-
хъыщхьэхэм ящыщу КIуэкIуэ Казбек къигъэлъэгъуар 
 щхъухьым зэщIиубыдэнкIэ шэч зыхуащI дэтхэнэ зы ныб-
жьыщIэми щхьэхуэу дэлэжьэнырщ, апхуэдэуи абы пщэ-
рылъ ящищIащ профилактикэ лэжьыгъэм еджакIуэ нэ-
хъыбэ къызэщIрагъэубыдэну.

 НаркотикхэкIхэр зэгъэкIуэкIыныр зи лъабжьэ щIэпхъа-
джагъэхэр къэмыгъэхъуным хуэгъэзауэ ирагъэкIуэкI лэ-
жьыгъэхэм, апхуэдэ хабзэншагъэхэр къызэпыудыным теу-
хуауэ зэфIагъэкIхэм я гугъу ящIу къэпсэлъащ КъБР-м 
къэрал кIуэцI IуэхухэмкIэ и министру щыIэ Павлов Васи-
лий, Урысейм Тезырхэр зытралъхьахэм егъэпшынынымкIэ 
и федеральнэ къулыкъущIапIэм и управленэу КъБР-м 
щыIэм и унафэщI Лыхь Аслъэн.

КъБР-м и Iэтащхьэмрэ
Правительствэмрэ я пресс-IуэхущIапIэ.

Къэбэрдей-Балъкъэрым и Iэтащхьэ 
КIуэкIуэ Казбек видеоконференц мар-
дэм тету мэкъуауэгъуэм и 23-м ири-
гъэкIуэкIащ Коронавирус уз зэрыцIа-
лэм Къэбэрдей-Балъкъэрым зыщемы-
гъэубгъуным хуэунэтIа лэжьыгъэхэр 
къызэгъэпэщыным, а узыфэм пэщIэ-
тыным теухуа Iуэхухэр зэкIэ лъызы-
гъакIуэ оперативнэ штабым и зэIущIэр.

КЪЭБЭРДЕЙ-БАЛЪКЪЭРЫМ и Iэта-
щхьэм къыхигъэщащ вакцинэр цIыхухэм 
еужьэрэкIыу зэрыхалъхьэр: республи-                
кэм а мастэр зыхаIуауэ исхэр мин 56-м 
щIигъуащ, етIуанэ хэлъхьэгъуэр - цIыху 
мин 37-м.

Мэкъуауэгъуэм и 23-м ирихьэлIэу ко-
ронавирус узыфэ зэрыцIалэр цIыху 
24695-м къайуэлIауэ къахутащ, зы жэщ-
махуэм къриубыдэу - 27-м къапкъры-
хьащ; 23876-р хъужащ, 490-р илIыкIащ. 
Коронавирусыр япкърытмэ  зэхагъэкIын 
папщIэ республикэм и ла бораторэхэм 
къэпщытэныгъэу мин 570-м щIигъу щра-
гъэкIуэкIащ, махуэ къэс цIыху минитI 
 хуэдизым тестхэр ят. Госпиталхэм меди-
цинэ дэIэпыкъуныгъэ щагъуэт сымаджэ 
283-м, абыхэм ящыщу 42-м реани ма цэ-
хэм щоIэзэ. Узыфэр зыпкърытхэр щагъэ-
хъуж госпиталитIым псори зэхэту гъуэ-
лъыпIэ 314-рэ щIэтщ. 

Мардэ пыухыкIахэр республикэм щы-
гъэувыным теухуа Iуэхухэм тепсэлъы-
хьащ. «Роспотребнадзор»-м и управле-
нэу КъБР-м щыIэм и унафэщI Пагуэ 
Жыраслъэн жиIащ нобэм ирихьэлIэу 
щыIэ щытыкIэр къэплъытэмэ, мардэ 
ткIийхэр республикэм щумыгъэувми 
 хъуну. Абы къыхигъэщхьэхукIащ вак-

цинэр цIыхум и фIэфIыныгъэр къэлъы-
тауэ хэлъхьэн зэрыхуейр, апхуэдэу щыт-
ми, къэралым и щIыналъэ куэдым мас-
тэр зыхрагъэIуным цIыхухэр тезыгъэ-
гушхуэ Iэмалхэр къызэрыщагъэсэбэпыр. 
Къапщтэмэ, коронавирусым пэщIэтыф 
мастэр зи лэжьакIуэ псоми халъхьа шха-
пIэхэм Iэмал яIэ хъуащ Iуэхутхьэбзэхэр 
нэхъыфIу щыхуащIэхэм, нэхъ шына-
гъуэншэхэм ящыщу къалъытэну. Еджа-
пIэ нэхъыщхьэхэм я егъэджакIуэхэу вак-
цинэр зыхезымыгъэлъхьахэр я IэнатIэм 
пэIэщIэу лэжьэн хуейуэ хуагъэувынкIэ 
 хъунущ. Пагуэм апхуэдэуи Муслъымэн-
хэм я дин IуэхущIапIэмрэ Урыс право-
славнэ члисэмрэ я унафэщIхэм захуи-
гъэзащ эпидемиологие щытыкIэр ефIэ-
кIуэ жыхукIэ цIыху куэд зыхэт дин 
 хуэ IухуэщIэхэр ирамыгъэкIуэкIыну.

КъБР-м цIыхухэр егъэджэнымкIэ, щIэ-
ныгъэмрэ щIалэгъуалэм я IуэхухэмкIэ и 
министр Езауэ Анзор и гугъу ищIащ ку-
рыт еджапIэхэр къэзыуххэм я гуфIэгъуэ 
пшыхьхэр къызэрызэрагъэпэщыну щIы-
кIэм: республикэм и курыт еджапIэ 41-м 
махуэшхуэхэр класситI-щы нэхъ зэтри-
мыхьэурэ щрагъэкIуэкIыну я мурадщ. 
Абы къыдэкIуэу, курыт еджапIэхэр къэ-
зыуххэр щIегъу КъБР-м и Iэтащхьэм и 
Указым зэуэ зэхуэсыну хуит ищI бжыгъэм 
- ахэр 50-м щIигъу хъунукъым. А Iуэхум 
техуауэ Оперативнэ штабым унафэ 
 къищтащ курыт еджапIэхэм гуфIэгъуэ 
пшыхьхэр зэманкIэ, щIыпIэкIэ зэте-           
мыхуэурэ ирагъэкIуэкIыну хуит ящIыну.

КъБР-м и Iэтащхьэмрэ
Правительствэмрэ

я пресс-IуэхущIапIэ.

КъБР-м и Парламентым и УнафэщI 
Егоровэ Татьянэ иригъэкIуэкIа зэIу-
щIэм депутатхэр щедэIуащ «Къэбэр-
дей-Балъкъэрым и туризмэм и Iуэху-
кIэ» КъБР-м и Законыр зэрагъэза-
щIэм. Абы теухуауэ къэпсэлъащ 
 КъБР-м зыгъэпсэхупIэхэмрэ туризмэм-
кIэ и министр ЩоджэнцIыкIу Мурат.

ЗЭУЩIЭМ къыщыхэщащ республикэм 
туризм Iуэхур щызезыгъакIуэ дэфтэр нэ-
хъыщ хьэр 2008 гъэм мазаем и 29-м 
къащ тауэ щыта «Къэбэрдей-Балъкъэ-
рым и туризмэм и IуэхукIэ» КъБР-м и За-
коныр зэрыарар.  Абы тету а Iуэхур къы-
зэ рагъэ пэщ, зыгъэпсэхуакIуэхэм я узын-
шагъэмрэ шынагъуэншагъэмрэ ирагъэ-
фIакIуэ, щIыуэпс, щэнхабзэ 
хъу гъуэ  фIы гъуэхэр хъумэным кIэлъоплъ. 
Законыр адэкIи зэрырагъэфIэкIуэнум 
теу хуауэ министерствэм законопроект 
игъэхьэ-зы ращ икIи а зэхъуэкIыныгъэхэм 
КъБР-м и Парламентыр хэплъэну 
къыхалъ хьэ нущ.

- Къыхэзгъэщыну сыхуейт зыгъэпсэ-
хуа кIуэхэм я шынагъуэншагъэр нэхъы-
фIу къы зэгъэпэща хъун щхьэкIэ, КъБР-м 
зыгъэпсэхупIэхэмрэ туризмэмкIэ и ми-
нистерствэм КъБР-м и Парламентым 
Фи зическэ щэнхабзэмкIэ, спортымрэ 
туриз мэмкIэ и комитетыр и гъусэу, мы 
зэ маным елэжьын зэриухыр УФ-м Ад- 
ми нистративнэ хабзэхэм емыгъэбэ къуэ-
нымкIэ и кодексым зэхъуэкIыныгъэхэр 
хэлъхьэнымкIэ законодательнэ жэр-
дэмыр. Ар теухуащ бгъэдыхьэпIэншэ 
щIы пIэ къуейщIейхэм щызекIуэну мурад 
зыщIхэм Урысейм и МЧС-м и щIыналъэ 
IэнатIэм хъыбар ирагъэщIэн зэрыхуейм, 
ар зымыщIэм жэуап зэрырагъэхьы-        
нум, - жиIащ ЩоджэнцIыкIум.

Апхуэдэуи министрым дыщIигъуащ 
 гъуэгугъэлъагъуэхэмрэ зыплъыхьа кIуэ-
хэм яхэт зэдзэкIакIуэхэмрэ я лэжьыгъэр 
къызэщIэзыубыдэ федеральнэ законо-
дательствэм зэхъуэкIыныгъэхэр халъ-
хьэну зэрамурадыр. 

ЩоджэнцIыкIу Мурат жиIащ Къэбэр-
дей-Балъкъэрым и зыгъэпсэхупIэхэм Iуэ-
хущIапIэ 200-м щIигъу къызэрызэщIау-
быдэр, абыхэм ящыщу 183-м псоми 
зэхэту цIыху мин 16 зэрыщIэхуэр. 

Министрым къызэрыхигъэщамкIэ, рес-
публикэр нэхъыбэу зэрыцIэрыIуэ зы-
гъэпсэхупIэхэм ящыщщ «Налшык» ку-
рортыр, Iуащхьэмахуэ лъапэр, Джылы-
Су щIыпIэр, Гуэл щхъуантIэхэр.

2020 гъэм къриубыдэу Къэбэрдей -
Балъкъэрым зыщагъэпсэхуащ цIыху мин 
540-м - ар проценти 10-кIэ нэхъ мащIэщ 
ипэ ита илъэсым щыIам нэхърэ. Ар зи 
зэрану къалъытэр коронавирусращ. Зы-
гъэпсэхупIэхэм ягъуэта хэщIыныгъэр 
к ъалъытэри, къэрал дэIэпыкъуныгъэ 
республикэм къыIэрыхьащ. 2021 гъэм и 
япэ мазищым къызэригъэлъэгъуамкIэ, 

щытыкIэр нэхъыфI хъужащ - 2019 гъэм 
ебгъапщэмэ, процент 70 къигъэлъэ-
гъуащ. 

Министрыр тепсэлъыхьащ къэкIуэну 
зэманым ягъэзэщIэну я мурад инвес-
тицэ Iуэхухэми. Абыхэм ящыщщ гъэм и 
сыт хуэдэ зэманми лажьэ, узыншагъэр 
щрагъэфIакIуэ «Джылы-Су» бгы зыгъэп-
сэхупIэмрэ Ипщэ Гуэл щхъуантIэхэм  сыт 
хуэдэ зэманми зэIухауэ щытыну и зы-
гъэпсэхупIэмрэ къызэгъэпэщыныр. 

Къэпсэлъэн иуха нэужь, ЩоджэнцIы-
кIум Егоровэ Татьянэ тыгъэ хуищIащ 
Къэбэрдей-Балъкъэрыр къэзыгъэлъа-
гъуэ дамыгъэхэм ящыщу щIэуэ къыда-
гъэкIа саугъэтыр. 

КъБР-м и Парламентым и УнафэщIыр 
министрым еупщIащ республикэм щы-
лажьэ санаторэхэм яIэ зэфIэкIыр зы-
хуэдэм, дызэрыт илъэсым коронавирус 
узыфэм нэхъри зиубгъу хъумэ, зыгъэп-
сэхуакIуэу яIэну зыщыгугъым и бжы-
гъэм. 

ЩоджэнцIыкIу Мурат жиIащ респуб-
ликэм санаторэу 4 зэрыщылажьэр икIи 
псоми вагъуитIым къыщыщIэдзауэ 
плIым нэс зэраIэр. Туризмэм теухуауэ 
ми нистрым къыхигъэщащ 2019 елъытауэ 
2021 гъэм щIыналъэм зыщызыгъэп-
сэхухэм процент 15-кIэ зэрыхэхъуэнур.

КъБР-м и Парламентым и УнафэщIым 
и къуэдзэ Жанатаев Сэлим жиIащ бгы 
туризмэм я инструкторхэр щагъэхьэзыр 
еджапIэхэр япэм зэрыщыIар икIи 
щIэупщIащ а Iуэхур яублэжынымкIэ ми-
нистерствэм иIэ мурадхэм. Щоджэн-
цIыкIум жиIащ «УФ-м и туризмэм и Iуэху-
кIэ» УФ-м и Законым халъхьэ зэхъуэ кIы-
ныгъэхэр къащтэмэ, министерствэм 
зыплъыхьакIуэхэм я гъуэгугъэлъагъуэ-
хэм лэжьэну хуит зыщI тхылъ ирату щIа-
дзэнущ, абы хуемыджам ар къыIэры-
хьэнукъым.

КъБР-м и Парламентым Егъэджэны-
гъэмкIэ, щIэныгъэмрэ щIалэгъуалэм я 
IуэхухэмкIэ и комитетым и УнафэщI Емуз 
Нинэ къиIэтащ сабий зыгъэпсэхупIэхэм 
зэрызрагъэужьыпхъэмрэ зыгъэпсэхуа-
кIуэхэм зы хъыбарегъащIэ центр къа-
хузэгъэпэщын зэрыхуеймрэ. Министрым 
къыхигъэщащ республикэм сабийхэм я 
зыгъэпсэхугъуэр къызэзыгъэпэщ Iуэху-
щIапIэхэр республикэм зэрыщыIэр. Абы 
дыщIигъуащ портал къызэIухыным ми-
нистерствэр зэкIэ зэремылэжьар, ауэ 
щIалэгъуалэр нэхъыбэу щыжыджэр со-
циальнэ сетхэмкIэ туризмэм епха Iуэ-
хухэр зэрагъэкIуатэр. 

Депутатхэр щIэупщIащ республикэм 
зыщызыгъэпсэхухэм хуащIэ Iуэхутхьэб-
зэхэр зыхуэдэм, инвестицэхэр къы зэ-
рырашалIэм, нэгъуэщIхэми. ЖаIахэр 
къэ лъытауэ, КъБР-м и Парламентым и 
унафэр къащтащ.

КъБР-м и Парламентым и 
пресс-IуэхущIапIэ. 

Оперативнэ штабым
и зэхуэсым

ЗыгъэпсэхупIэхэм зэрызрагъэужьыр

Наркотикхэм япэщIэтынымкIэ 
комиссэм и зэIущIэ

КъБР-м и Iэтащхьэм иригъэкIуэкIащ 
«муниципальнэ сыхьэт»

Къэбэрдей-Балъкъэр Республикэм и Парламентым и 
депутатхэм  гу зылъатапхъэ

Къэбэрдей-Балъкъэр Республикэм и Парламентым и зи чэзу зэIущIэр 2021 гъэм 
 мэкъуауэгъуэм и 29-м екIуэкIынущ.

ЩыщIидзэнур сыхьэти 10-рщ.
КъБР-м и Парламентым и пресс-IуэхущIапIэ.

Зэрыдунейуэ зыубыда корона-
вирус уз зэрыцIалэ лIэужьы-
гъуэщIэм мы зэманым куэд егъэ-
гулэз. МащIэу ужьыхыжауэ жы-
хуаIа узыфэр аргуэру къызэро-
лэж, сымаджэхэр нэхъыбэ 
мэ х ъуж. 

УРЫСЕЙ Федерацэм и щIэны-
гъэлI-къэхутакIуэхэм къагупсыса 
вак цинэхэр къэрал куэдым къы-

КъБР-м  и  Парламентым

УзыншагъэУз зэрыцIалэ лIэужьыгъуэщIэм пэщIэту
щалъытащ. «Спутник V», «Эпи-
ВакКорона», «КовиВак» фIэщы-
гъэхэр зи Iэ вакцинэхэр мы илъэ-
сыр зэ ры щIидзэрэ цIыхухэм щы-
халъ хьэ ди хэкуми хамэ 
щIы  налъэхэми. Лъэ ны къуэегъэзу 
къэнакъым Къэбэрдей-Балъкъэ-
рым щыпсэухэри. Мас тэр хэлъ хьэ-
ным псом хуэмыдэу гулъытэшхуэ 
хуащI мы гъэмахуэм, цIыху куэдым 
зэхэзекIуэ щаIэ зыгъэпсэхугъуэ 

лъэхъэнэм. Апхуэ дэу вакцинэхэр 
зыхрагъалъхьэ медицинэ, егъэ-
джэныгъэ, социальнэ IэнатIэхэм я 
лэжьакIуэхэм. 

Дыгъуасэ апхуэдэ мастэхэр зых-
рагъэлъхьащ Налшык дэт Печатым 
и унэм и IэщIагъэлIхэми. ИпэкIи, 
илъэсым и пэщIэдзэм, журналист-
хэм ящыщ куэдым зыхрагъэIуащ 
вакцинэр. Иджы ар ялъэIэсащ Iэна-
тIэм и лэжьакIуэ пщIы бжыгъэхэм. 

Абыхэм халъхьащ «Спутник V», 
«Эпи ВакКорона» вакцинэхэр, щ хь эж  
зэрыхуэкIуэм елъытауэ. Дохутыр-
хэм къызэрыжраIамкIэ, къыкIэлъы-
кIуэ мастэ хэлъхьэгъуэр тхьэма-
хуищ дэкIмэ щыIэнущ. 

Уз зэрыцIалэ лIэужьыгъуэщIэм 
пэ  щIэтыну псори зыщыгугъ вак-
цинэр сэбэп Тхьэм ищI! 

ЖЫЛАСЭ Маритэ. 

ЩIы налъэхэм псэупIэ 
ухуэнымрэ инфраструк-
турэм зегъэужьынымрэ 
щы зрагъэхъулIахэм щы-
теп сэлъыхьа Урысейпсо 
зэIущIэу УФ-м и Прави-        
тельствэм и ЗэзыгъэуIу 
центрым щекIуэкIам 
 КъБР-м и Iэтащхьэ КIуэ-
кIуэ Казбек хэтащ.

УРЫСЕЙМ и Президен-
тым къигъэува къалэнхэр 
гъэ зэщIэным теухуауэ щыта 
зэIущIэр къызэрагъэпэщащ 
УФ-м и Правительствэмрэ 
Къэрал Советым «Ухуэны-
гъэр, псэупIэ-коммунальнэ 
хозяйствэр, къалэ кIуэцIыр» 
и комиссэмрэ.

Семинарым хэтхэм я къа-
лэн нэхъыщхьэр къэра-        
лым зегъэужьынымкIэ щыIэ 
хэкIыпIэхэм унафэ яте-
щIыхьынырщ, дэтхэнэ зы 
щIы налъэми тещIыхьауэ 
ахэр убзыхунырщ.

ЗэIущIэм кърихьэлIащ 
Президентым и Админи-
страцэм и УнафэщIым и япэ 
къуэдзэ Кириенкэ Сергей, 
Правительствэм и Уна-
фэщIым и  къуэдзэ Хуснул-
лин Марат, УФ-м и Прези-
дентым и дэ Iэпыкъуэгъу, 
Къэрал Советым и секре-
тарь Левитин Игорь, къэра-
лым, щIыналъэхэм я хаб-
зэубзыху, гъэ зэ щIакIуэ 
влас тым и органхэм я уна-
фэщIхэр.

ПсэупIэхэр ухуэн, инфра-

Къэбэрдей-Балъкъэрым и лIыщхьэр хэтащ
щIыналъэхэм зегъэужьыным теухуа

Урысейпсо семинар-зэIущIэм
структурэм зегъэужьын Iэ-
натIэхэм нэхъ мыхьэнэшхуэ 
щызиIэ къалэнхэм ящыщщ 
илъэс къэс унагъуэ мелуа-
нитхум я псэупIэхэр ирагъэ-
фIэкIуэфын хуэдэу Iуэхур 
къызэгъэпэщыныр, псэу-
пIэу яухуэр 2030 гъэм ири-
хьэлIэу метр зэбгъузэнатIэ 
мелуани 120-м нэгъэсыныр, 
къалэхэр зэIузэпэщ щIы-
ныр.

Зэхуэсым кърихьэлIахэм 
псалъэ гуапэкIэ захуигъэ-
защ УФ-м и Президентым и 
Администрацэм и Уна фэ-
щIым и япэ къуэдзэ Кириен-
кэ Сергей. Абы щхьэхуэу 
къыхигъэщащ Президен-
тымрэ Правительствэмрэ 
урысей ухуэныгъэ IэнатIэм 
зэфIэкIышхуэ зэрыхалъа-
гъуэр. Абы къыхэкIыу къэ-
рал унафэщIхэм нэхъапэм 
апхуэдэ зэи къэмыхъуауэ 
мылъку, мардэ-хабзэ дэIэ-
пы къуныгъэхэр а унэтIыны-
гъэм хухах, адэкIи зегъэу-
жьыным зыщIагъакъуэ.

Кириенкэ Сергей къыхи-
гъэщхьэхукIащ къагъэува 
къалэнхэр гъэзэщIа хъун 

папщIэ щIыналъэхэм я уна-
фэщIхэм куэд зэрелъытар 
икIи къыхигъэщащ семи-
нарым хэтхэр IэнатIэм 
 нэ хъри зегъэужьыным хуэу-
нэ тIауэ купщIафIэу лэ жьэну 
зэригуапэри. 

Лъэпкъ проектхэр гъэ зэ-
щIэным хуэунэтIа къэрал 
программэр зыхуэгъэпсар 
псэупIэ ухуэнымрэ щIы  на-
лъэ хэм зегъэужьынымрэщ, 
а мурадыр дэтхэнэ зы 
 цIыхуми ехьэлIауэ щыты-
нырщ. Абы и лъабжьэщ дэт-
хэнэ зы унагъуэми и псэу-
пIэр иригъэфIэкIуэнымкIэ 
Iэмал етыныр, щIыпIэхэр, 
му ниципалитетхэр зэIузэ-
пэщ щIыныр.

Семинар-зэIущIэр зытеу-
хуа Iуэхухэр зэпкърихыу  
къэпсэ лъащ Хуснуллин Ма-           
рат. Абы къигъэнэIуащ 
 Пра вительствэмрэ щIына-
лъэ хэм я Iэтащхьэхэмрэ я 
пащхьэ къит къалэн нэ-
хъыщхьэхэр: ахэр къалэ 
псоми тыншыпIэхэр къы-
щы зэгъэпэщынырщ, транс-
портым и лэжьыгъэр дэнэ 
щIыпIи тэмэму щызэ теу-

хуэнырщ, цIыхухэм я псэу-
кIэр егъэфIэкIуэнырщ, шы-
нагъуэншагъэр къэ Iэт ы-
нырщ.

Къэралым зегъэужьыным 
япэ щигъэщыпхъэ Iуэхухэм 
я гугъу щищIым вице-пре-
мьерым къыхигъэщхьэху-
кIащ псэупIэ къищэхуным-
кIэ Iэмалыр, абы зэры-
худачых ипотекэри хэту, дэт-
хэнэми иIэн зэрыхуейр, 
щхьэзакъуэ ухуэныгъэ Iэна-
тIэм, щIыналъэхэм зэдэууэ 
зегъэужьыныр, кхъахэ хъуа, 
ущыпсэуну дзыхь щI ы-
гъуэджэ унэхэм щыпсэухэр 
абыхэм къыщIэгъэIэпхъу-
кIыным хуэгъэпса програм-
мэр гъэзэщIэныр, нэ гъуэщI 
хэкIыпIэхэр къэ гъэщ хьэ-
пэныр. ПсэупIэ ухуэ ным и 
гугъу щищIым, Вице-пре-
мьерым гулъытэ хэха хуи-
щIащ транспорт инфра-
структурэм зегъэу жьынми, 
щIыналъэхэр тэ мэму зэпы-
щIа хъун папщIэ.

Хуснуллин Марат и док-
ладым и Iыхьэ нэхъыщ хьэр 
триухуащ ухуэныгъэхэр езы-
гъэкIуэкIхэм администра-

тивнэ хьэлъэу ятещIэр гъэ-
мэщIэным, ухуэныгъэм 
щеу валIэкIэ Iэмал имыIэу 
ягъэзэщIэн хуей хабзэу 
щыIэхэр гъэмэщIэным, къэ-
рал заказхэр зыгъэзащIэ-
хэм мылъкур къызэрагъэ-
сэбэпын хуей щIыкIэхэм 
ятеухуауэ хуагъэув Iуэху-
хэм, мыбдежым зи Iуэху 
нэхъ дэзыгъэкIыф щIына-
лъэхэм лэжьыгъэ и пIа-
лъэкIэ щапхъэ ятехыным.

«ПсэупIэхэм я дэтхэнэ 
 етхуанэ метр зэбгъузэна-
тIэри щIэуэ ухуэныр ар 
 икъукIэ къалэн гугъущ, ауэ 
пхуэгъэзэщIэнущ. Псори зэ-
лъытыжар дэ а лэжьыгъэм 
дызэрыпэрытыну щIы-
кIэрщ, лэжьыгъэр тэмэму 
зэрызэтедухуэрщ,  Iуэху-
щIэгъухэр фи гъусэу а къа-
лэныр зэрывгъэзэщIэнурщ. 
Зыхуэдгъэувыж мурадхэм 
далъэIэсыным и лъабжьэр 
щIыналъэхэм я унафэщIхэр 
а лэжьыгъэм зэрехъу-
лIэрщ», - жиIащ Прави-
тельст вэм и УнафэщIым и 
япэ къуэдзэм.

Семинар-зэIущIэм и лэ-
жьыгъэм хэтхэм гупурэ за-
гуэшри, зыхэплъэну ягъэп-
са Iуэхухэр зэпкърахащ. 
Абы хэм къыхалъхьа жэр-
дэмхэр щызэпалъытыжа 
зэIущIи ирагъэкIуэкIыжащ.

КъБР-м и Iэтащхьэмрэ
Правительствэмрэ я 

пресс-IуэхущIапIэ.



Адыгэшхэр Бытырбыху
щекIуэкIа шы гъэлъэгъуэныгъэм

НэгъуэщI дунейм 
къыщыхутауэ къыщыхъуат



Фэеплъ

№76 (24.202) 2021  ГЪЭМ  МЭКЪУАУЭГЪУЭМ  И  26 5

Зауэжь блэкIам и лажьаер зылъэмыIэса 
унагъуэ щыIэкъым. ЦIыхум къаридза удын 
бзаджэр нобэр къыздэсми кIыжакъым. 
Иужьрей зауэлIым и мащапIэ игъуэтыжы-
хункIэ  зауэм кIэ иIэнукъым, ауэ сытми жаIа-
къым. Зауэ  губгъуэм  ихьа  я  быным    пэп-
лъэу, жылэм зэдай гуIэгъуэщ жаIэу мафIэм 
 кърисыкI я гущIэр яущэхуу зи гъащIэ Iы-
хьэр зыхьа адэ-анэхэр дунейм зэрехыжрэ 
куэд щIакъым. ЗэуапIэм Iухьахэм япэплъэу 
зи щIалэгъуэ дахэр лэгъунэ нэщIым щIэсу 
къэзыхьа, нэчыхь хьэкъкIэ зэувэлIа щхьэ-
гъусэхэм зи гугъапIэ нэхухэр яхуэзыхъума 
фызабэхэр ноби щыIэщ. Адэм и IэфIыр 
зыхэзымыщIа быну, ахэр ягу къыщыкIкIэ 
нэпсыкIэр щIэзыгъэкIыу зеиншэу къэнар 
дапщэ хъурэ? Зы цIыху пхэщIыным уреу-
дэкI, и кIуэдыкIэ хъуами и щхьэ кърикIуа-        
ми ущыщымыгъуазэм деж щхьэлажьэ 
уещIыпэ. Уи нэгу къыщIэбгъэхьэнуи хьэлъэ 
дыдэщ бынибгъу-пщIы дигъэкIыу зыри 
къызыхуэмыкIуэжа анэм игъэвар зыхуэ-
дизыр…

АДЫГЭ  тхакIуэ Къуиикъуэ Налбий иIэщ  
«Абазэхэхэм я анэ» тхыгъэ гукъутэ. Зи щхьэ-
гъусэрэ зи къуиблрэ зауэм дэзыгъэкIа Амдэ-
хъан щхьэкIуэр къыщыхуэкIуэм, «Хэт дэкIами, 
и жылэ щхьэкIэщ щIыдэкIар. И хэкум щхьэ-
кIэщ. Къэзылъхуахэм щхьэкIэщ. Къилъ хуахэм 
щхьэкIэщ» жиIэгъат, и зы нэпс къудами цIыхум 
яригъэлъэгъуатэкъым. Сыту бэшэчт, сытуи 
куэд и гум дигъэхуэфрэт адыгэ анэм, адыгэ 
цIыхубзым жыуегъэIэ апхуэдэ хъыбархэр 
щызэхэпхкIэ. Лъэпкъым и гъащIэр къы-
щыублэрэкIа  илъэсищэм и кIуэцIкIэ къэ-
хъуахэм я зы теплъэгъуэт Къуиикъуэ Налбий  
ди нэгу къыщIигъэувар. Апхуэдэу щыт пэтми, 
гур щIэмычу еныкъуэкъурт ар адыгэ псалъэр 
Iэзэу щызэгъэпэща тхыгъэщ жыхуиIэ гуп-
сысэм.  Ауэ пцIыт… ПцIыт,  сыту  жыпIэмэ 
адыгэ анэм апхуэдэ нэщIэбжьэ куэд иужькIи             
и нэгу щIэкIыну Тхьэм къыхуиухат…

Шапсыгъ лъахэр Къэбэрдейм пэжыжьэми, 
адыгэ щIыналъэщ. Нобэ хы Iуфэм зыща-
гъэпсэхуну кIуэ ди лъэпкъэгъу куэдым аркъу-
дей я пщIыхьэпIэ къыхэхуэркъым абдеж зэ-
гуэр адыгэбзэр щыIуу, адыгэ хабзэр щызэра-
хьэу адыгэ жылэшхуэ зэрисар. Урыс-Кавказ 
 зауэм и мафIэсым хисхьа шапсыгъ жылэр 
 зэгуэр фоупсыр къызыщIэж кхъужь хадэхэм, 
бжьэ зехуэным, шылэ Iуданэ зэIущэным зэ-
рыхуэIэпэIэсэм цIэрыIуэ ищIауэ дунейр щы-
зэблэкIырт. АрщхьэкIэ…

Адыгэ Хэкур щыкъутэм, щтапIэ ихьэжауэ, 
щIыпIэ-щIыпIэкIэрэ бгылъэм къинауэ ис 
адыгэхэр зэхуэсыжурэ псэупIэхэр яухуэжырт. 
Апхуэдэу, ТIуапсы пэмыжыжьэу, Псыущхъуэ 
деж, зы къуажэ къыщыунэхужащ. Псыущхъуэр 
псыежэх  цIыкIу щхьэкIэ, къиумэ, Iэл зэры-
хъум, ятIэпсыр ирихьэхрэ нэри пэри ихьу 
къызэрызэрыкIым щхьэкIэ, абы и Iуфэм Iус 
 къуажэм ФIеикъуэкIэ еджащ. Щхьэлахъуэ 
Хьэ кIашэ и унагъуэр къекIуэлIэжахэм ящыщ-
ти, зэрыпсэун Iуэху, гугъумрэ мыхъумрэ 
 къы зэрелын зэрихуэрт. ХьэкIашэ цIыху Iэп щIэ-
лъапщIэт, мэзым и пIалъэр ищIэрти, пхъэ 
къыхэхыгъуэ хъуамэ, цIыхур Iухьэ-IукIыу и унэм 
щыпэкIурт - хэти выгу, гу шэрхъ, губжьэ 
къыщIэупщIэрт, хэти хьэкъущыкъухэкI щхьэ-
кIэ къелъэIурт. Псапи хищIыкIыу, гуапи ищIэ-
фу, и фэри къимыщу жыхуаIэм хуэдэу псэун 
езыгъэжьэжа Щхьэлахъуэ ХьэкIашэ икIи Iуэ-
рыIуатэ ныбэт. Натыхъуейхэм я хъыбархэм 
къыщегъэжьауэ Къэбэрдейм я тхыдэжьхэм 
щыщIэкIыжу зыхимыщIыкIрэ зыщымыгъуа-
зэрэ щыIэтэкъым - пщыхьэщхьэ хъуамэ къуа-
жэ лIыжьыр и хьэщIэщым щызэхуэсырт, нэху 
щыху щыуэршэру. Дауи, апхуэдиз цIыхур зи 
унэ къихьэ ХьэкIашэ и бынми и нэIэ ятри-
гъэкIыртэкъым - бгъащхъуэм и гур ягущ, шап-
сыгъым и хабзэр я фащэщ, жаIэу бын дыгъэ 
къыщIэхъуащ.

ХьэкIашэ и уахътыр къэсу дунейм щехы-
жынум, и къуэм - Къасболэт - уэсяту хуи щIы-
жащ: «Си гъащIэм сызытелэжьар си напэра-
щи, умыгъэулъий, ар хъумэ, мылъкуу къып-
хуэзгъанэри аращ». Къасболэт и адэм и пса-
лъэм текIакъым, хуэпэжащ. ФIеикъуэ къуажэ 
цIыкIум удыхьарэ цIыхур щыбгъэуэршэркIэ, 
фIэкIыпIэ имыIэу Щхьэлахъуэхэ я гугъур къэ-
хъеинущ. Къасболэт и цIэр псалъэм къы щы-
хэхуэкIи, ар зэхэзыхауэ щысхэр нобэ хуэтэ-
джынущ, апхуэдизкIэ и дуней тетыкIэрэ псэу-
кIэкIэ пщIэ зыхуригъэщIащи. «ХьэкIашэ на-
пэм  телъэщIыхьамэ,  Къасболэт  ар   игъэцIууат» 
жаIэ  фIеикъуэдэсхэм.

ФIеикъуи нэгъуэщI зы псалъэ щызэхэпхы-
нущ: «Къасболэтхэр анитIым я бынщ» жаIэу. 
Къасболэт япэ щхьэгъусэм щIалиплIрэ хъы-
джэбзитIрэ дигъуэтауэ ар дунейм ехыжри, 
нобэ зи цIэри зи щхьэри адыгэ анэм и щап-
хъэу къалъытэ, Чэбэхъан, Куэшмыдэ Уэсмэн          
и пхъур, къишэжат. Къасболэтрэ Чэбэхъанрэ 
 сабий пщыкIутху зэдапIащ. Езым къыщIэ-
хъуэжа щIалихымрэ хъыджэбзищымрэ                              
яп  ыI уимыдзу Чэбэхъан ипIащ къызыхыхьа      
сабий быныр, анэ зиIэм яригъэхъуэпсакъым, 
щыгъыныджэ ищIакъым, игъэмэжэлIакъым. 
ЗэраIуэтэжымкIэ, Чэбэхъан бзылъхугъэ нэжэ-
гужэт, сыт хуэдэ гугъуехь къыпэщIэмыхуэми, 
япэщIыкIэ тIысырт, ар зэригъэзахуэрти, итIа-
нэт щызэфIихыр. Ауэ гъэщIэгъуэныр аратэ-
къым - псоми телъыджэ къащыхъур абы 
 хилъхьэ гукъыдэжымрэ гунэджымрэт. Зэ-          
фIэ хыгъуейуэ къэлъагъуэ Iуэхум гушыIэрэ 
уэрэдкIэ  пежьэрти,  къарууэ   хилъхьэр              
къыз дрихыр умыщIэу ар зыхуей хуигъазэрт. 
ЩIым елэжь унагъуэт къызыхэкIари, Чэбэ-          
хъан щIым и фIэгъущ хужаIэу ар къигъэ-
даIуэрт, хилъхьар къехъулIэу, бэв хъуауэ къри-
хьэлIэжырт.  Сыт  хуэдэ  Iуэхуми хэкIыпIэ зэ-
риIэр хьэкъыу и фIэщ хъурт, ар дахэкIэ пху-
зэфIэмыхмэ, ущIеувэлIэни щымыIэу 
къи лъытэрт. Чэбэхъан и псалъэхэм ящыщщ: 
«Дунеижьыр дахэ дэгуашэкIэщ къызэри-
гъэщIари, щытлъагъу псори дахэ гуращэ-        
кIэщ зэрызэфIэтхын хуейри». Дунейм теты-
хункIи абы текIакъым.

Чэбэхъан и гум фIырэ дахагъэу илъар зы-
хуэдизыр кърипщIэну зы щапхъэ дахэ щыIэщ. 
Гъавэр кърахьэлIэжарэ цIыхур и унэ щекIуэ-
лIэжа зы пIалъэ гуэрым хуигъазэрти, Къасбо-
лэт и япэ быныр иришажьэрт, я анэшым 
хьэщIапIэ ишэрт. Быным я нэхъыжь Щауэбэ-
къуэ гублащхьэм дэсу, езыр сабийхэм яхэсу, 
гъавэу кърихьэлIам анэш IыхьэкIэ еджэу къы-
хигъэкIар я хьэщIэ Iусу бынгъэгуфIэ-анэшгъэ-
гушхуэ кIуэрт. Нысэ къашэкIэ апхуэдэ джэгу 
иращIэкIыу щытакъым, жаIэ, пхъурылъху бы-
ныр зыхуашахэм я гуфIэгъуэм апхуэдизкIэ 
зрагъэIэтырти.

Чэбэхъан фIы дыдэу къыгурыIуэрт быныр 
егъэджэн зэрыхуейр, зыхэт дунейм щIэны-
гъэншэу зэрыхэмыпсэукIыфынур. ФIеикъуэ 

Щхьэлахъуэхэ я нанэм и гущэкъу уэрэдыр
нобэ нэхъыжьу дэсхэм зэрыжаIэжымкIэ, 
 Щхьэ лахъуэхэ я унагъуэм зы лъэхъэнэ къуа-     
жэ сабийр къыдэмыкIыу дэзу дэту щытащ. 
 Бынунагъуэшхуэм еджапIэм кърата унэ лэ-
жьыгъэр щагъэзащIэкIэ, ауэ сытми зыгуэр 
дэфтэрым иратхэрэ щхьэж и IуэхукIэ зэбгры-
жыжтэкъым, атIэ гупсэхуу зэпкърахырт, нэсу 
зыгурагъаIуэрти, итIанэт щызэхэкIыжыр. 
 Къуа жэ сабийхэм фIыуэ къагурыIуэрт я  щхьэ 
здынэмысахэр, зэхамыщIыкIахэр Щхьэла-
хъуэхэ  зэрыщагъуэтынури,  яфIэфIу абы 
кIуэрт.

Чэбэхъан къуажэ советым и лIыкIуэу щы-          
тауи къаIуэтэж, бзылъхугъэ хасэ ФIеикъуэ щы-
зэхэзышари аращ. Къуажэм дэс цIыхубзхэр 
щIэх-щIэхыурэ зэхуишэсурэ гумэщIыгъуэ 
 къе зыт Iуэхугъуэхэр зэрызэфIахынум, лъэ -
пощ хьэпо хъухэм нахуэу ирипсалъэрт. Чэбэ-
хъан и фIыгъэщ адыгэ къуажитIыр - ФIеи-
къуэрэ Нэджыкъуэрэ - зэзыпх мывэубэ гъуэ-
гур нэхъ бгъуэ зэращIар, унагъуэщIэхэм 
 щIапIэщIэхэр зэрыщыхупачар, сымаджэхэм 
щеплъ фельдшер IуэхущIапIэ къызэрыщызэ-
Iуахар, нэгъуэщI куэдри.

Чэбэхъан и анэм къыпихауэ удз щIэны-
гъэшхуэ бгъэдэлът. 1930 гъэхэм IуэрыIуатэхэр 
щитхыжу Шапсыгъ хэгъэгум ита адыгэ Iуэ-
рыIуатэхутэ Меркицкэ Рашид иужькIэ игъэ-
щIагъуэу жиIэжу щытащ Щхьэлахъуэ Чэбэ-           
хъан узыфэхэм зэрыщыгъуазэр, абыхэм зэ-
реIэзэ удз зэмылIэужьыгъуэхэр фIыуэ зэри-
цIыхур, ахэр зэрызэхалъхьэмрэ сымаджэм 
зэ рырахьэлIэ щIыкIэхэмкIэ щIэныгъэшхуэ 
зэриIэр. Фельдшер IуэхущIапIэр ФIеикъуэ 
къы щы зэIуахыхункIэ сымаджэхэм удзкIэ 
еIэзэу  къуажэм дэсар Чэбэхъан и закъуэщ. 
Ипэ жыпIэкIэ жыпIэмэ, адыгэхэм зэрахьэу 
щыта удз щIэныгъэу нобэ зэрагъэпэщыжым 
Чэ бэ хъан и IыхьэфI хэлъщ.

Зауэр Iэ щIыIэкIэ зыхэIэбахэм ящыщщ 
 Щхьэ лахъуэхэ Къасболэтрэ Чэбэхъанрэ я 
 унагъуэр. ЩIалэхэм къащыкIэлъыджэми, и 
нэп сыр  и къуэхэм яригъэлъэгъуакъым.                
Къилъхуа-къимылъхуакIэ зэхидзакъым бы-
ныр Чэбэхъан, дэтхэнэми ящхьэщыубгъуауэ 
псэуат,  дэтхэнэми и гур ящIэузырт. Зауэр 
 къыщежьа махуэм Iэщэр къащтэу дэкIа бы-
ным яжриIар дэтхэнэ анэмрэ адэмри жаIэ-    
рат: къуажэми абы къыдэвнэ фи адэжьхэми                 
я напэр тевмых, бийм фи щIыб хуэвмы -                    
гъазэ, фезауэ абы пхъашэу...

Пшапэр зэхэуа нэужь, Чэбэхъан щэхуу                   
унэм къыщIэкIырти, къуажэ гупэмкIэ кIуэрт, и 
щIалэхэм япэплъэу. Щэху цIыкIуурэ быным 
якIэлъиуса мы гъыбзэр зэбгъэщхь хъун щы-
Iэкъым, гущэкъу уэрэд фIэкIа:

Хышхуэ гущэри къызэрыукъубий, си нану,
Бий фIыцIэжри, уэ сэрмыгъуэ,

къызэрохькъэ-тIэ, уэ си нану,
Уэ уи тIасхъэр езмыгъэхьынкIэрэ

си тобэщ, си нану,
Топыжь гущэри сымыгъэгъуэнкIэрэ си 

псалъэщ, уэ си нану…
Дуней губгъуэри уи зэуапIэкъэ-тIэ,

си нану,
Уэ си унапIэми симызэгъэжрэ-тIэ, си нану,
Уэ зы цIыкIур укъысхуихьыжтэмэ,

уэ си нану,
Псыущхъуэ мыгъуэри згъэгуфIэнтэкъэ,

си нану…
Къуиикъуэ Налбий и «Абазэхэхэм я анэ»

 тхыгъэр мыпхуэдэу еух.
«…Абазэхэхэм я пащхьэ ит бзылъхугъэм 

 зы хуи гъазэри, зы зауэлIым къыжриIащ:
- Уи гуIэр жылэм зыхащIэ, емыкIум зыду-

мыгъэшу  уи  гур утIыпщи, уи нэпсыр хуит 
къэщI.

- Къэмыхъу гуэр къысщыщIакъым, къы зы-
щы щIахэм ящыщ зы сыхъуауэ аркъудейщ, - 
жи Iащ Амдэхъан, зауэлIхэм къахэплъэри…

Амдэхъан хьэдэхэм къащыбгъэдэкIыжам, 
къуршытх кIыхьхэм я щIыбкIэ дыгъэр ще-
тIысэхыжырт…  Езыри, абазэхэ зауэлIхэм щы-
му нэкIэ ягъэкIуатэу, дыгъэр здетIысэхыж 
 лъэ ныкъуэмкIэ ежьэжащ…

Жэщыр хэкIуэтауэ къуажэм и хьэщIэщхэм 
ящыщ  зым  уэрэд  макъ  къыщIэIукIащ:

Абазэхэхэм я анэри дыгъэм
ныдокIуатэкъэ,
ИгъэкIуэтэжахэр напIэ зэтемыхыурэ

кIэлъоплъ,
Къытхэмыплъэж  лIыхъужьхэм

мы уэрэдыр яхуэвгъэIуркъэ,
Хэт и цIэ къивмыIуэми, абазэхэ

анэм ар къилъхуащ…»
Чэбэхъани и насып къихьакъым и щIалэхэр 

илъагъужыну. ЗэрыдэкIрэ куэд мыщIауэ, зэш-
хэм я нэхъыщIэ Уэсмэн зауэм зэрыхэкIуэдар 
иту письмо щимэр Щхьэлахъуэхэ къаIэры-
хьащ. Абы иужькIэ зыр зым иужь иту хъыбар 
гуауих Чэбэхъан зэхихыну Тхьэм къыхуиухащ. 
ЦIыхум закъримыгъащIэ щхьэкIэ, анэ тхьэ-
мыщкIэм кIуэцIкIэ игъей  и къуэхэр дуней 
 губгъуэм къыщилъыхъуэрт, къэнар псэууэ 
къыхуихьыжыну, я нэгу иригъэплъэжыну 
 лъаIуэрт. Анэгур пэлъэщакъым апхуэдиз 
 гуауэм. Дунейм щехыжынуми, къыщхьэщыс - 
хэм яжриIащ: «СылIэми сывмыгъей, Iэп-
лIэешэкIкIэ срагъэблэгъэжыну си щIалэхэр 
модрей дунейм къыщыспоплъэ. Си хьэдащ-
хьэ лъапIэ зэрыхъунум сыщогуфIыкI, си щIа-
лэхэм я псэ щIатар Iуэху захуэщи, жылэ Iуэху-
щи, хэт жиIэн ахэр лIы къимылъхуауэ, анэ 
имыпIауэ… СыкъэзыгъэщIауэ сызэкIуэлIэ-
жым сыхуэарэзыщ псомкIи…»

1943 гъэм шыщхьэуIум и 14-м Чэбэхъан 
 дунейм ехыжащ. Ар щыщIалъхьа махуэм Чэ-
бэхъан и къуэхэм ящыщ Хьэсэн зауэм зэрыхэ-
кIуэдамкIэ хъыбар къуажэдэсхэм къаIэ ры-
хьащ…

Къасболэт
ЗИ щхьэгъуситIми я ужь къина Къасболэт 

фIэлIыкIышхуэ иIащ. Псэуху еш имыщIэу 
Iуэхум пэрытащ, сыт хуэдэ хьэлъэми зриту, 
дэт хэнэ къиинми зыпэщIисэу. Щалъхуа Хэкур 
зыхилъхьэ щыIакъым, «адыгэ» жаIэу зэхиха-
мэ, ин щIэхъукIырт, нэхъыбэ ищIэну хуейуэ 
 гушхуэныгъэ къыхилъхьэрт. Шапсыгъ щIына-
лъэр щызэфIагъэувэжым, зи гуащIэ хэзылъ-
хьахэм ящыщщ. Къасболэт и къуэхэм я фэр 
щIалэгъуалэм яриплъу дуней тетащ. И быным 
яжриIэнумрэ яригъэлъагъунумрэ хуэдиз абы-
хэм яжриIэфырт, иущийрт, адыгагъэм хуи-
гъасэрт. Шапсыгъ щIыналъэу лъым ириIам 
 гущIэгъурэ лъагъуныгъэрэ хуащIыну, зэгуэр        
абы иIэгъа лъэщыгъэр ирагъэгъуэтыжыну 
къы хуриджэрт.

Зауэм хэкIуэда и къуэхэр Къасболэт гуа-          
щIэу зыхищIащ. Ауэ Тхьэм бгъэдилъхьэфащ, 
абы къащIэхъуа я щIэблэр анэмэту къызэры-
хуэнар хьэкъыу пхыкIри.

Щауэбэкъуэ

ЩХЬЭЛАХЪУЭ Къасболэтрэ Чэбэхъанрэ я 
щIалибгъум щыщу адэжь унэм къэзыгъэзэ-
жар Щауэбэкъуэрэ Кърымджэрийрэщ. И ныб-
жьымрэ узыншагъэкIэ гуныкъуэгъуэ иIэмрэ 
елъытауэ Щауэбэкъуэ дзэм дашыну щыта-
къым. АрщхьэкIэ и къуэш нэхъыщIэхэр 
 дигъэкIыныр къригъэзэгъакъым, я гъусэу 
дэкIащ.

Хэку зауэшхуэр къэхъеин ипэкIэ Щауэбэ-      
къуэ щIым елэжьынымрэ Iэщ гъэхъунымрэ 
пыщIауэ ФIеикъуэ щызэхаша колхозым щы-
лэжьащ. ЦIыху щэныфIэт, щабэт, зыхэтхэм 
фIыуэ къалъагъурт. И анэм ещхьу, Щауэбэ-
къуэ жылэр къигъэдэIуэфу, къуажэ Iуэху зэ-
фIэмыхьэхэр щызэблагъэкI зэIущIэхэр зэ-
хишэу щытащ.

Зауэр къыщыхъеям Щауэбэкъуэ илъэс 40 и 
ныбжьт, зэуапIэм япэу Iухьахэм ящыщщ. То-
пыр игъауэрэ пэт и Iэм къегуауэу къемыдэ-
Iуэж щыхъум, Щауэбэкъуэ зауэм къыIуагъэ-
кIыжат, арщхьэкIэ, 1942 гъэм ирихьэлIэу 
 нэхъыфI щыхъум, дзэм хыхьэжри, Кавказыр, 
Украинэр, Болгариер, Румыниер, Югославиер 
щхьэхуит къэзыщIыжхэм яхэтащ. Щауэбэ-              
къуэ и зауэ гъуэгур Будапешт деж щиухащ. 
Тбилиси дэт уIэгъэщым къыщеIэзэу зды щIэ-
лъым, зауэр зэриухам, ТекIуэныгъэр къызэ-     
рахьам и хъыбарыр зэхихащ.

Щхьэлахъуэ Щауэбэкъуэ зауэм щызэрихьа 
лIыхъужьыгъэм папщIэ къэралым и дамыгъэ 
зыбжанэ къыхуагъэфэщащ, Дзэ Плъыжьым         
и Iэтащхьэм къыбгъэдэкI фIыщIэгуапэ тхы-           
лъитхуи къратащ.

Щауэбэкъуэ щалъхуа къуажэм къигъэзэжри, 
«Шапсыгъ плъыжь» колхозым бригадиру 
щылэжьащ. 1978 гъэм дунейм ехыжащ.

Кърымджэрий
КЪРЫМДЖЭРИЙ сапёр бригадэм хэтащ. 

Кавказым къыщригъажьэри, щIалэр Берлин 
нэсащ. 1943 гъэм Бэракъ Плъыжь орденыр, 
«Хахуагъэм папщІэ», «1941-1945 гъэхэм екІуэ-
кІа Хэку зауэшхуэм Германием зэрыщыте-       
кІуам папщІэ» медалхэр къыхуагъэфэщащ.

Зауэм ипэкIэ Кърымджэрий Ворошиловым    
и цIэр зезыхьэ колхозым и тхьэмадэу щы-         
тащ. Къигъэзэжа нэужь, «Шапсыгъ плъыжь» 
колхо зым и Iэтащхьэу ягъэувыжащ. Щхьэла-
хъуэ Кърымджэрий 1977 гъэм дунейм ехыжащ.

Жамбот

ЩХЬЭЛАХЪУЭ Къасболэтрэ Чэбэхъанрэ я 
бынунагъуэшхуэм щыщу нэхъ еджари, щIэ-
ныгъэ зыбгъэдэлъри Жамботт. Мэкъумэ шы-
щIэ ныбжьыщIэхэм я еджапIэу ТIуапсы къы-
щы зэIуахар нэхъыфI дыдэу къэзыухахэм 
 ящыщт ар. Еджэныр зи щIасэ Жамбот ап-
хуэдизкIэ жьакIуэти, а еджапIэм шапсыгъ 
 щIалэгъуалэр уэру къекIуалIэрт. ИпэкIи иужь-
кIи къэмыхъуа Iуэхущ ар. ЦIыхур къы щIэуп-
щIэу Жамбот тхылъ гъэтIылъыгъэшхуэ иIащ, 
спортым хуабжьу дихьэхырт. ФIеикъуэ къуажэ 
комсомол гупым я пашэу щытащ.

Жамбот и зэфIэкIыр къалъытэри, Ново чер-
кас ск дэт хабзэхъумэ-хьэкумыщIэ еджапIэм 
ягъэкIуауэ щытащ. Абы щIэныгъэ куу щыз-            
ри гъэ гъуэтам къищынэмыщIауэ, дзыхь къы-
хуащI ри, Коммунист партым хагъэхьат.  Ар 
иужь  кIэ абы къыхуэщхьэпэжащ Шапсыгъ 
 щIы налъэм и хьэкумыщIэ нэхъыжьу хахыным-
кIэ.

Зауэр къызэрыхъейуэ Жамбот фIэфIу абы 
дэкIащ, политунафэщIуи зэуапIэм Iутащ. Рос-
тов деж щекIуэкIа зауэ гуащIэм къыщигъэ-
лъэгъуа лIыхъужьыгъэм папщIэ Жамбот «Ха-
хуагъэм папщІэ» медалыр къыхуагъэфэ -       
щауэ щытащ. Щхьэлахъуэхэ я щIалэр Щэ-       
рау губгъуэ (Таганрог) деж щекIуэкIа зауэм 
хэкIуэдащ.

Атэлыхь
АТЭЛЫХЬ цIыху щэхуу, псэлъэн нэхърэ жа-

Iэм едаIуэныр нэхъ къищтэу къуажэм дэ-         
сащ. ЕджапIэ къэухыгъуэ ихуакъым, ауэ 
 набдзэгубдзаплъэти, езыр-езырурэ и щIэ-
ныгъэм хигъахъуэу псэуащ. Колхозым и учёт-
чикыу щытащ, илъэс IэджэкIэ тхьэмадагъэр 
щызэрихьащ, ФIеикъуэ къуажэм комсомол 
гупхэр щызэхэзышахэм яхэтащ.

Атэлыхь зауэм щыдашар 1941 гъэм и бжьы-
хьэращ. Ар зыхэхуар генерал Кириченкэ зи 
 Iэтащхьэ Псыжь къэзакъыдзэрщ, абы хэтуи 
зэуащ. Къэбэрдей-Балъкъэрыр хуит къащIы-
жыну къакIуэ советыдзэхэм ирагъэкIуэкI зауэ-
хэм ящыщ зым, Мэздэгу деж щекIуэкIам, Атэ-
лыхь лIыгъэ щызэрихьэу хэкIуэдащ. ЩIалэм и 
кIуэдыкIэ хъуамрэ и щхьэ кърикIуамрэ уна-
гъуэм куэдрэ ящIакъым, и хъыбарыр абы и 
  гъуса зауэлIым Щхьэлахъуэхэ къажриIэжы-
хункIэ.

Iэюб
ЗАУЭМ ипэкIэ Iэюб Ленинград заготсату 

IуэхущIапIэм щылажьэу, абы и унафэщIу 

 щытащ.  Iэюб  бронь жыхуаIэм хуэдэ  иIэт,          
зауэм дэмыкIынуи хуитт. АрщхьэкIэ абырэ и 
къуэш Хъусенрэ фIырыфIкIэ унэм пхущIэсы-
нухэм ящыщтэкъым. Нэхъыжьхэм ямыщIэу зэ-              
къуэшитIыр 1941 гъэм бжьыхьэку мазэу Мей-
къуапэ къакIуэхэри, абдеж щызэхаша 26-нэ 
фочауэ бригадэм и 116-нэ полкым хыхьащ. 
Мейкъуапэ щIыбкIэ зэуапIэм щыIухьэкIэ, нэхъ 
зыхуэныкъуэну Iэмалхэм щыхуагъасэ икIи 
 щIэгъэхуэбжьауэ щыхуагъэхьэзыр щIыпIэм 
мазэ зыбжанэкIэ щыIауэ, 116-нэ полкыр Се-
вастополь ягъэкIуащ, къалэр зыхъумэ дзэм 
хыхьэн хуэдэу. Iэюб шыщхьэмыгъазэт, шынэ 
жыхуаIэр ищIэртэкъым, бийр зэщIэмыкIуэмэ, 
езыр къикIуэтынутэкъым. И къуэш нэхъыщIэ 
Уэсмэн зауэм зэрыхэкIуэдам и хъыбарыр 
 къы Iэрыхьа нэужь, зэрыпхъуакIуэхэм нэхъри 
епхъэшэкI хъуащ. ФIеикъуэ щыщу Iэюб 
къыдэзэуа и къуажэгъу Нэпсо Долэтджэрий 
иужь кIэ зэрыжиIэжу щытамкIэ, ар мыхъуамэ, 
зэуапIэм псэууэ къикIынкIэ Iэмал иIэтэкъым. 
УIэгъэ хьэлъэ хъууэ лъыр уэру зыщIэкIа Нэп-
сор зимыщIэжу губгъуэм къинат. Зауэр жэ-
щым щыувыIэм, Iэюб зиплъыхьри, Долэт-
джэрий игъуэтыжакъым. Псэууэ къелрэ 
 къуа жэм игъэзэжмэ, и адэ-анэми, Нэпсохи, 
къуа жэдэсхэми зэраIуплъэжынур и щхьэм 
къи  джэразэри, щэхуу щIытIым къикIри ма-        
хуэ псом зауэ гуащIэр щекIуэкIа губгъуэм 
пщыуэрэ ихьащ. Нэпсохэ я щIалэр иужь-            
рейуэ щилъэгъуа щIыпIэм нэсщ, къигъуэтри,             
и джабэм илъу къыIуилъэфыжауэ щытащ.

ЩIалэ гумызагъэр и адэжь напэм емып- 
 лъа тэмэ, и гур къыхалъхьа хабзэм зэримы хуэ-
тэмэ, ап хуэдэ лIыгъэ къыхэмыхуэнри зыхуэ-                  
Iуа щыIэтэкъым. Нэпсохэ я щIалэр псэууэ 
 къы зэрыкIа губгъуэм Iэюб икIуэдащ. Севасто-
поль бийм щызыхъумахэм, щхьэхуит къэ зы-
щIы жахэм я фэеплъым тет цIэхэм дыщэпс-      
кIэ  хэт хащ Щхьэлахъуэ Iэюб ейри.

Хьэсэн
ХЬЭСЭНИ щIалэ гупцIанэт, мыхъумыщIэм 

емызэгъ, дэхуэхамрэ зыхузэфIэмыкIымрэ           
сыт щыгъуи защIэзыгъакъуэ ныбжьыщIэт.           
Зауэр къыщыхъейми, япэу дэкIахэм яхэтащ. 
Хьэсэн ТIуапсырэ Кърым щIыналъэмрэ зы-
хъумахэм яхэтащ. 1943 гъэм и мэлыжьыхь 
мазэм десантыдзэм хэту ПцIэмэз (Новорос-
сийск) деж къыщетIысэхым, хьэлъэу къауIат. 
КъеIэзэну къыздаша Бжьэдыгъукъалэ (Крас-
нодар) дэт уIэгъэщым и псэр щыхэкIащ. Хьэ-
сэн зэрыщымыIэжым и хъыбарыр Щхьэла-
хъуэхэ я унагъуэм щаIэрыхьам, Чэбэхъан 
щIалъ хьауэ къуажэ цIыхухъур кхъэм къы дэ-
кIыжырт…

Хьэжрэт
ХЬЭЖРЭТ и анэм нэхъ ещхь быным яхэт-      

тэкъым. Сыт щыгъуи гуфIэ нэгуу, Iуэхум я              
нэхъ хьэлъэм пэрыхьами, уэрэдрэ гушыIэкIэ 
кърихьэлIэу апхуэдэ щIалэт. Пшынауэ Iэзэ-       
ти, ар зылъэгъуахэм нобэр къыздэсым жаIэж, 
пшынэр зэкIэщIихарэ макъамэ мащIэ тIэкIу 
къигъэIуамэ, Нэджыкъуэ щIалэгъуалэр къэ-
сырт, Хьэжрэт къригъэпщыкIутIыкIынущ, 
жаIэу. ПхъэцIычауэ бэлыхьти, пхъэцIыч тхьэм-
пэхэр щызэтеуэкIэ, Iэгуи ухуэмеижу джэгум 
 ут ришэрт, апхуэдизкIэ лъэр къомыдэIуэжу 
ищIырти. ФIеикъуэ колхозым лэжьыгъэкIэ 
къы  хэщхэм я пашэу, щIалэгъуалэм сыт и 
лъэныкъуэкIи къахэщу щытащ.

Зауэр къыщыхъея илъэсым и япэ мазэ-          
хэм ПсыфIыпэ кхъухьлъатэ телъэтыкIыпIэм-            
рэ ТIуапсы къалэ быдапIэхэмрэ зэщIэгъэп сы-
хьыным жыджэру хэтащ. АрщхьэкIэ, езыр 
 лъаIуэри, 1942 гъэм и щIымахуэкIэ дыдэм         
дзэм  хыхьащ.  И  IэщIагъэр  къалъытэри,  
Хьэж рэт лъэмыжхэр, гъуэгухэр, псэуалъэхэр 
зэ зыгъэпэщыж ухуакIуэ батальоным ха-
гъэхьат.

1944 гъэм и бжьыхьэм, Украинэр хуит къы-
ща щIыжым, Сумск и Iэгъуэблагъэхэм щы-
хэкIуэдащ. Унагъуэ щIыгъуэ имыхуа щIалэ-
щIэм, къыдэзэуахэм зэраIуэтэжымкIэ, фIыуэ 
илъагъу пщащэм куэдрэ и гугъу ищIырт, 
кIуэжмэ, и адэ-анэм я унагъуэшхуэм хуэдэ 
зэрищIынум тепсэлъыхьырт. И псэр щыхэкI-
ми, уэрэду иIэр арат - и Хэкурэ и унагъуэрэ я   
напэр зэрытримыхар.

Хъусен
Хъусени щIалэ гушыIэрейт. Арат япэ ды-        

дэу къуажэм дэт ЩэнхабзэмкIэ унэм кино-
гъэлъэгъуапIэ хезыгъэщIыхьауэ щытар, ки-
номеханикым и дэIэпыкъуэгъуи хъуар. Абы и 
лэжьэкIэм ехъуэпса, къыдэкI фильмхэр къа- 
нэ щымыIэу зэзыгъэцIыхуа щIалэм киногъэ-
лъэгъуэныгъэм хуэIэпэIэсэ зэрыхъунум щIэ-
хъуэпс, ар къэгъэнауэ езыр абыхэм щыджэ- 
гуу щыхъунум хуэпабгъэ хъуащ. Хэт ищIэн, 
 зауэр мыхъуамэ Хъусен къыхэкIыну щытар….

Хъусен и къуэш нэхъыжь Iэюб и гъусэу 26-нэ 
фочауэ бригадэм и 122-нэ полкым хэтащ. 
 Ермэлыхьэблэ (Армавир) деж щекIуэкIа                     
зауэм хэкIуэдащ.

Уэсмэн

УЭСМЭН къэфакIуэт, хуэдэ Шапсыгъ хэкум 
кърамылъхуауэ жаIэу. АпхуэдизкIэ цIыху нэ-
фIэгуфIэти, угукъыдэжыншэми, абы и щы ты-
кIэм укъызэримыгъэлэнкIэ Iэмал иIэтэкъым. 
Зауэм дэкIыну къыщыкIэлъыджэм, фIеи-
къуэдэсхэм  зэрыжаIэжымкIэ,  игъащIэкIэ фи-
гу сыкъинэнщ, жиIэри ирагъэжьэну къызэ-
хуэсахэм я утыкум лъапэрисэ щищIауэ щы-
тыгъат… Апхуэдэущ нобэр къыздэсым Уэс мэн 
ягу къызэрагъэкIыжыр къуажэдэсхэми - гуа-
пэу, гушыIэр зи щэну, цIыху дахэу…

Уэсмэн Житомир деж щекIуэкIа зауэм хэ-
кIуэдащ, Щхьэлахъуэхэ я унагъуэм зи хъыбар 
гуауэ япэу яIэрыхьари аращ.

Рэмэзан

РЭМЭЗАН зэшхэм я нэхъыжьхэм ящыщт. 
Пасэу унагъуэ ищIри тIысыжат. Колхозым            
япэу хыхьахэм ящыщт. ЕджэкIэ-тхэкIэ ищIэрт, 
къуажэдэсхэр зыхуэ ны къуэ тхылъымпIэхэмкIэ 
ядэIэпыкъурт, лъэIу тхылъхэр яхузэхилъхьэрт. 
Урысыбзэр  фIыуэ  зэрищIэм  къыхэкIыу,  
куэдрэ зэдзэкIакIуэ  яхуэхъурт. Рэмэзан и ныб-
жьрэ и узыншагъэкIэ зауэм Iуагъэхьэнутэ-
къым, ауэ зэуапIэм и щIыбым псэемыблэжу 
щылэжьащ. ТIуапсы къалэ быдапIэхэр зэ щIэ-
зыгъэпсыхьхэм яхэтащ. Къуажэдэсхэр зэ дэа-
рэзыуэ «Шапсыгъ плъыжь» колхозым и тхьэ-
мадэу хахауэ щы-тащ.

Рэмэзан и бынихым ящыщу щIалитIыр Хэку 

зауэшхуэм хэтащ - Аскэрбийрэ Аслъэнбийрэ. 
ТIури бланэт, шыщхьэмыгъазэт, хахуэт.

Аскэрбий
АСКЭРБИЙ офицерыцIэр зиIэ, щIэныгъэ 

зыбгъэдэлъ зауэлIт. Зауэм ипэкIэ дзэ хуэ-
IухуэщIэхэмкIэ еджапIэр къиухат. ЩIэныгъэ 
зиIэ щIалэр ТIуапсы щIыналъэм ит курыт               
еджапIэм мазэ бжыгъэкIэ щылэжьэну хунэ-
сат. Зауэр  къыщыхъейм, лъаIуэри и IэщIа-
гъэрэ щIэныгъэкIэ абы зэрыхуэгъэпсар те-
гъэщIапIэ ищIри, Мэзкуу зыхъумэнухэм яхэ-
хуащ. Аскэрбий и хъыбарыр кIэщI-кIэщIу-                
рэ унагъуэм къалъигъэIэсырт, ауэ 1941 гъэм и 
щэкIуэгъуэ мазэм Мэзкуу деж ар зэрыщыхэ-
кIуэдар иту унагъуэм письмо къаIэрыхьащ… 

Фаинэ
И ЩХЬЭГЪУСЭ Аскэрбий зауэм зэрыхэ-

кIуэдар иту письмор къыщыIэрыхьэм, унэм 
 къинэн идакъым Фаинэ. ЛъэпкъкIэ урысми, 
унагъуэм дахэу хэзэгъат, адыгэ хабзэми 
 щы гъуэзат ар. Аскэрбий дигъуэта и щIалэ 
цIыкIур Чэбэхъан къыхуихьри, нысэм жиIащ 
зауэм зэрыкIуэр, Аскэрбий илъ ищIэжыну зэ-
рыдэкIыр. Нэху щыху гупсысэ дыджхэм хэта 
фызыжьыр пщэдджыжьым лэгъунлейм къы-
щIыхьа и нысэм и шхыныр зэрылъхьарэ къэ-
лътмакъыр щхьэщыпхыкIыжауэ IущIащ. «Си 
дыщэр зи дыщэу зылъыта уэ цIыкIури узиды-
щэщи, Тхьэм урианэмэтщ, си хъыджэбз. Са-
бийр дэ дызэрыхъу, жылэр зэрыхъу хъунщ. 
Дызыхэт дуней бзаджэм и архъуанэм иджэрэ-
захэм уэри уахохьэри, укърихыжынкIэ сылъэ-
IуакIуэщ, Тхьэм урихьэщIэщ, си хъыджэбз - зы-
хъумэ, уи напэм хуэсакъ, уи щIыбыр бийм иу-
мыгъэлъагъу». Ар жиIэри, IэплIэшхуэ зришэ-
кIа цIыхубзым сабийр IэщIилъхьащ… Фаинэ 
къызыхыхьахэм я хабзэр и хамэтэкъыми, 
 ерагъыу зишыIэу сабийм едэхэщIэжщ, и на-
тIэм ба хуищIри унэм щIэкIат…

Фаинэ Хы фIыцIэ кхъухьыдзэм и 4-нэ ме-
дицинэ-санитар бригадэм хэхуэри, медицинэ 
къулыкъукIэ сержант нэхъыжьу зэуапIэм 
Iухьащ. Фаинэ и насып къихьакъым и къуэ 
 закъуэр илъагъужыну - 1942 гъэм бадзэуэ-
гъуэм и 20-м Севастополь деж щекIуэкIа                     
зауэм ар щыхэкIуэдащ.

Аслъэнбий
ЩХЬЭЛАХЪУЭ Рэмэзан и къуэ нэхъыщIэ           

Аслъэнбии и ныбжькIэ къытехуэртэкъым                  
зауэм кIуэну. И къуажэгъухэм я гъусэу губ-
гъуэм итт, лэжьыгъэр къыщрихьэлIэкIэ, и адэм 
деж ТIуапсы кIуэрти, къалэр зыгъэбыдэхэм 
яхы хьэрт. Нэмыцэхэр ФIеикъуэ къуажэ 1942 
гъэм гъунэгъу къыщыхуэхъум, Аслъэнбийрэ и 
 шыпхъу нэхъыщIэ Тамарэрэ ягъэIэпхъуэхэм 
яхэхуащ. Апхуэдэу ахэр Магнитогорск къы-
щыщIидзащ. Мыбы дэт техникэ IуэхухэмкIэ 
IэщIагъэ щрат еджапIэм тIури щIэтIысхьа 
щхьэкIэ, Аслъэнбий куэдрэ зыщиIэжьакъым.  
И ныбжьым илъэситI хигъахъуэри, щIалэр 
 Тюмень дэт дзэ еджапIэм кIуэхэм захригъэт-
хащ. А илъэс дыдэм и накъыгъэ мазэм ар 
 сержант-тIасхъэщIэхыу ипщэ фронтым хы-
хьащ. Аслъэнбий Курск деж щекIуэкIа зауаем 
хэтащ. Абдеж къыщытехуа уIэгъэм еIэзэри, 
Днепр зэпрыкIыу Белоруссиемрэ Лэхь щIы-
налъэмрэ хуит къэзыщIыжахэм яхэтащ. ЛІы-
гъэ зэрихьахэм къапэкІуэу Аслъэнбий «Ха-
хуагъэм папщІэ», «1941-1945 гъэхэм екІуэкІа                  
Хэку зауэшхуэм Германием зэрыщытекІуам 
папщІэ» медалхэр къыхуагъэфэщащ. 1945 
гъэм и бадзэуэгъуэ мазэм зи ныбжьыр илъэс 
18 фIэкIа иримыкъуа щIалэщIэм, и бгъэр 
 медалхэмрэ орденхэмрэ хэлъу, и адэжь унэм 
 къигъэзэжащ.

Айдэмыр

ЩХЬЭЛАХЪУЭ Къасболэтрэ Чэбэхъанрэ я 
къуэ нэхъыжь дыдэ Iэлтыхъу и бынщ Айдэ-
мыр. Унагъуэшхуэм щыщу иужьрейуэ зауэм 
Iухьари аращ. ПщIантIэм къыдэкI щIалэщIэр 
Чэбэхъан игъэтIысри жриIар мырат: «Мы 
 къуажэм дэсхэм я щхьэ кърикIуам нэхъ лей 
къытщыщIакъым, си щIалэ. ЗэуапIэм Iухьауэ 
Iут уи къуэшхэр щIэзауэр псэхугъуэ дгъуэты-
жын щхьэкIэщ. СлъэкIамэ узутIыпщынутэ-
къым, ауэ анэ хьэкъым къищынэмыщIауэ, 
 Хэкуми и хьэкъ птелъщ. ДызэрылIэжынур            
зэ закъуэщи, си щIалэ, уи натIэ къритхар ара-
мэ, а зэ лIэгъуэм лIыгъэ хэлъхьэ, Щхьэла-
хъуэхэ ди цIэр дыщэ бжаблэм ирегъатхэ. Уэ уи 
псэугъуэт, уи дахэгъуэт, ауэ ар къэбзэужын 
 хуейуэ IэнатIэ уиIэ хъуащи, уи псэ ущымысхь. 
«ЛIыхъужьщ» зыхужегъэIэ, бийм и Iэщэр уи 
щIыб щумыгъэгъэджэгу. Псом нэхърэ нэ-
хъыфIыр, бжесIэн, си щIалэ - къэгъэзэж…» Ар 
жиIэри а зэм Чэбэхъан и нэпсыр хуэмыубыду 
къыфIыщIэжащ.

Тбилиси дэт, радистхэм я еджапIэр Айдэ-
мыр къиуха нэужь, Ростов къашэжри, абдеж 
ще кIуэкIа зауэ гуащIэм хэтащ. Румыниер, 
Венг риер, Австриер, Болгариер щхьэхуит 
къэзыщIыжахэм яхэтащ. ЛІыгъэ зэрихьахэм 
папщIэ Айдэмыр «Хахуагъэм папщІэ», «Буда-
пешт къызэращтам папщІэ», «Венэ къызэ-
ращтам папщІэ», «1941-1945 гъэхэм екІуэкІа 
Хэку зауэшхуэм Германием зэрыщытекІуам 
пап щІэ» медалхэр къыхуагъэфэщащ.

Айдэмыр къигъэзэжащ псэууэ. КъызыхэкIа 
лъэпкъым щытхъуцIэр къахуихьри къэкIуэ-
жащ, и анэшхуэм и псалъэхэри игъэзэщIащ. 
Хъыджэбзищрэ зы щIалэрэ къызыхуэхъуа Ай-
дэмыр жьыщхьэ махуэу псэуащ, дунейм 
зэрехыжрэ куэд щIакъым.

Шапсыгъ щIыналъэм щыщ зы адыгэ унагъуэ 
къызэрыгуэкIым, Щхьэлахъуэхэ Къасболэтрэ 
Чэбэхъанрэ я унагъуэм, къуибгъу, къуэрылъ-
хуищ, зы нысэ зауэм ягъэкIуащ. Къэзыгъэ-
зэжар къуитIымрэ къуэрылъхуитIымрэщ. 
ЦIыхум и лъэужьыр кIэщIу хэкIуэдэжу жаIэ.   
Ауэ  дауэ  ар  уи  фIэщ  зэрыпщIынур, фэ-
еплъыр  гум изыгъэхун къару щымыIэмэ, 
щIэжыр уахътыншэмэ.

Псэ зыIуту дунейм тетым анэр зыщыгъупщэ 
щыIэкъым, сыту жыпIэмэ абы и нэпскIэ 
тхьэщIащ дуней гъуэгур, абы и тхьэлъэIукIэ 
псыхьащ дуней гъащIэр. Чэбэхъан и фIыщIэр 
зыхъумэ къуажэдэсхэмрэ бынымрэ хуагъэу-          
ва фэеплъри адыгэ анэхэм, дуней псом тет 
анэхэм щIафэеплъри аращ - я нэпсыр зэры-
гуа щIэрщ, я тхьэлъэIу зэпымыужыр зэры гуа-
щIа фIэрщ.

Пщыгъупщэ мыхъун фэеплъ щыIэщ…

ТАБЫЩ Мурат,
«Адыгэ псалъэ» газетым

и щIэныгъэ обозреватель.

